
Inuiaqatigiinnut akisussaanermut politikki 

 

1. Siunertaq 

Uuma politikkip Sikuki Nuuk Harbour A/S-ip inuiaqatigiinnut akisussaanerata sinaakkutai 

periusaalu nassuiarpai. Inuussutissarsiuteqarnikkut umiarsualivittut inuiaqatigiinnut 

ilaa�igisatsinnut qanittuaqqamik atassuteqarpugut – najukkami ineriartortitsinissamut, 

naleqalersitseqataanissamut toqqissisimatitsinissamullu, innuttaasunut, atuisunut 

sulisunullu akisussaassuseqartumik sinaakkusiinissap suleqataa�iginissaa kissaatigaarput.  

Ingerlatsinitsinni, sanaartornermi siumullu isigisumik ineriartornermi inuiaqatigiinnik 

peqataatitsinissarput – aammalu tunngaviatigut umiarsualivittut nutaaliatut inunnut, 

piorsarsimassusermut najukkamilu inuiaqatigiinnut akisussaaqataanissarput uuma politikkip 

qulakkiissavaa.  

 

2. Politikki 

Tunngaviit 

Inuiaqatigiinni akisussaassuseqarnerput tunngavinni pingaarutilinni sisamani inissisimavoq: 

• Ataatsimoorussamik iluaqutissiinissaq – suli�eqarfittut anguniakkagut qaangerlugit 

inuiaqatigiit iluaqutigisinnaasaannik iluaqutissiissaagut 

• Torersuuneq aamma ileqqorissaarneq – Akisussaassuseqartumik pissusilersornissarput 

pisussaa�igaarput aamma suleqatitta taamatut takutitsiviginninnissaat piumasaralugu 

• Peqataatitsineq aamma suleqatigiinneq – Aalajangiinerni suliniutinilu naleqquttuni 

najukkami inuiaqatigiit peqataatittassavagut, aammalu najukkami pisariaqartitat 

isummersuutillu tusarnaartassallugit 

• Ungasinnerusoq eqqarsaatigalugu akisussaassuseq – Siunissami kinguaariilerumaartussat 

Nunattalu inuiaqatigiinnikkut ineriartornera tamaat isigalugu sulissaagut 

 

Ukkassivissat aamma suliniutit 

Inuusuttut, ilinniarneq aamma suli�issaqartitsineq: 

Umiarsualiveqarnikkut ineriartortitsinermi ilinniartitaanermi inuusuttut 

peqataatinneqarnissaat peqataa�igalugu sulissaagut, suli�issatigullu 

periarfissaqartitaanissaat qulakkeerniassallugu. Sulilluni sungiusarfissanik 

neqerooruteqartarnigut najukkamilu ilinniartoqarfinnik suleqateqarnigut aqqutigalugit 

taamaaliussaagut, aammalu nunatsinneersunik sulisussarsiortarnerup  siuarsarneratigut. 

 

Isumannaallisaaneq aamma ingerlatsinikkut sanaartornikkullu inuit inuiaqatigiillu 

eqqarsaatigineqarnissaat: 

Sikukip isumannaallisaaneq iluarisimaarinninnerlu pingaartittorujussuai – nammineq sulisuni 

aammalu sanaartortitatsinni sulisut eqqarsaatigalugit. Sulinermi isumannaallisaanikkut 

pissutsit, inuttut atukkat aammalu isumannaallisaanikkut malitassat tulleriissaarinitsigut 

malinnaa�igisarpagut, aamma pisiortorfigut sanaartortugullu taamatut assinganik 

akisussaasuseqarnissaannik piumasaqarfiginnittarluta.  

Najukkami inuiaqatigiit aamma inuiaqatigiinnik peqataatitsineq 

Suliniartutut torersuullutalu uppernartuunissarput kissaatigisaraarput. Suliniutit 

pilersitassallu anginerusut suliarineqarneranni, suliniutit pilersitassallu eqqaanniittut 

inuiaqatigiit illuatungeriillu naleqquttut peqataatittarpagut, najugaqartunut isertuanngissutsip 

ataqqinninnerullu takutinnissaa qulakkeerniarlugit. Tamanna ilaatigut 

takornarialerisoqarnissaanut suliassat, attaveqaasersuinikkut allannguutit sanaartugassallu 

nutaat pilersaarusiorneqarneranni atuuttarpoq. 

Pisiortorfinnut atassuteqaqateqarnermi akisussaasoq: 

Pitsaasumik aqutsillunilu ingerlatsinikkut isumaqatigiissutitigullu ersarissumik 

piumasaqartarnitsigut avatangiisit, ileqqorissaarneq aammalu sulinermi pissutsit pillugit 

malitassiatsinnut pisiortorfitta suleqatittalu malinninnissaat qulakkeertarparput. 

Nalitusiartortitsinerup tamarmi akisussaassuseqarnerulersinneqarnissaa 

sunneeqataa�igissallugu kissaatigaarput. 

 

Nutarterineq aamma malitseqartitsineq 

Una politikki ukiumut minnerpaamik ataasiarluni imaluunniit inatsimmi, aarlerinaatini 

atuuttuni imaluunniit suli�eqarfiup aaqqissuussaanerani  malunnaatilimmik 

allannguisoqartillugu iluarsaanneqartassaaq.  

Suliani naammassisani, ukkassiviusuni kisitsisinilu pingaarnerni malittarinninnerit aammalu 

angusat pillugit kisitsisit suli�eqarfiup piujuartitsinermut programmianut 

ilanngutitinneqarnikuupput, aqutsisutigoorlugulu ataatsimut  malittareqqinneqartussanut 

ilaallutik.  

Suliarineqarfia: Septembari 2025 

Akisussaasut: JR / MNS 

Ukunannga akuerineqarpoq: Siulersuisut 

